
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
কজ্জলী





দু-চোয়াল বহি পড়ে সাদা সাদা গেঞ্জ,

আছাড়ি পাছাড়ি নাড়ে বিশ হাত লেঞ্জ।

ছাড়েন হুংকার প্রভু দম্ভ কড়মড়ি,

জীব জন্তু যে যেখানে ভাগে দড়বড়ি।

ভয় পাঞা দেবগণ ইন্দ্রে দেয় ঠেলা,

কহে- দেবরাজ হান বজ্র এইবেলা।

ইন্দ্র বলে ওরে বাপা কিবা বুদ্ধি দিলে,

রহিবে পিতার নাম আপুনি বাঁচিলে।

চক্ষে বান্ধ ফেটা বাপা কানে দাও রুই,

কপাট ভেজাঞা সুখা খাও ঢোঁক দুই।





 বাবা দক্ষিণরায় তাঁর ল্যাজটি চট্ ক'রে বকুবাবুর সর্বাঙ্গে বুলিয়ে দিলেন। দেখতে দেখতে বকুলাল ব্যাঘ্র- রূপ ধারণ করলেন। বাবা বললেন - যাও বৎস, এখন চ'রে খাও গে।'

 চাটুজ্যে হুঁকায় মনোনিবেশ করিলেন। বিনোদবাবু বলিলেন – 'তার পর?'


 ‘তার পর আবার কি। বকুলাল কেঁদেই আকূল। ও বাবা, একি করলে? আমি ভাত খাব কি ক'রে? শোব কোথায়? সিল্কের চোগা চাপকান পরব কি ক'রে? গিন্নী যে আর চিনতে পারবে না গো!'

	        এই পাতাটি অন্য কোনো ভাষায় উপলব্ধ নয়।

